
    
 

       
 

    
 

        
    
     

 
     

    
   

   
 

      
     

 
      

    
    

 
 

   
 

           
            

               
   

 
              

  
 

            
   

 
         

 
            

       
   
          
 

             
              

CYNGOR SIR YNYS MÔN
 

PWYLLGOR PWYLLGOR CYNLLUNIO A GORCHMYNION 

DYDDIAD 1 MEHEFIN 2011 

TEITL YR ADRODDIAD GORCHYMYN CYNGOR SIR YNYS MÔN 
(CYFYNGU CYFLYMDER I 40MYA)(AMRYFAL 
LEOLIADAU CARMEL A TREFOR) 2011 

PWRPAS RHOI MANYLION AM Y 
GWRTHWYNEBIADAU A DDERBYNIWYD YN 
DILYN HYSBYSEBU’R GORCHYMYN 
TRAFFIG ARFAETHEDIG 

ADRODDIAD GAN PENNAETH GWASANAETH 
(PRIFFYRDD A RHEOLI GWASTRAFF) 

GWEITHREDU YSTYRIED Y GWRTHWYNEBIAD A 
PHENDERFYNU A DDYLID CADARNHAU’R 
GORCHYMYN AI PEIDIO 

1.0	 CEFNDIR 

Paratowyd y Gorchymyn arfaethedig mewn ymateb i amryfal geisiadau gan y 
Cyngor Cymuned, yr Aelod Lleol a thrigolion Carmel am ostwng y cyfyngiad 
cyflymder. Ar hyn o bryd, y cyfyngiad cyflymder ar y lôn hon yw’r un 
cenedlaethol sef 60mya. 

Mae copi o’r Rhybudd o Gynnig a’r cynlluniau yn rhoddi manylion am y cyfyngiad 
arfaethedig ynghlwm. 

1.1	 Yn ystod yr ymgynghori cychwynnol, ni chafwyd yr un gwrthwynebiad i’r 
Gorchymyn arfaethedig. 

1.2	 Nid yw’r Gwasanaethau Brys wedi gwrthwynebu’r cynnig. 

1.3	 Yn ystod y cyfnod o hysbysebu ffurfiol, derbyniwyd un gwrthwynebiad mewn 
perthynas â’r B5112 yng Ngharmel (Copi ynghlwm). 

Mae’r gwrthwynebiad yn seiliedig ar y rhesymau a ganlyn:

(a) Dim angen am y cyfyngiadau cyflymder hyn.	 Lle mae ardaloedd adeiledig, 
mae natur droellog y lôn yn golygu bod pobl yn arafu’n awtomatig. Mae 



               
  

             
   

 
     

 
              

      
 

                
           
      

 
                

            
           

    
 

              
              

              
               

              
       

 
  

 
             

           
              

     
 

              
        

 
              

           
 

             
             

            
 

             
    

 

gwelededd yn dda ar y darnau hir clir o’r ffordd ac nid oes unrhyw beryglon 
mawr. 

(b) Y gost fyddai ynghlwm wrth Orchmynion o’r fath o safbwynt gwaith cyfreithiol, 
swyddfa ac arwyddion. 

2.0	 Y SEFYLLFA GYFREDOL 

2.1	 Nid yw’r gwrthwynebydd y sonnir amdano yn 1.3 yn fodlon bod y darpariaethau 
yn y Gorchymyn yn dderbyniol. 

2.2	 Mae’r ffordd wedi cael ei hasesu yn seiliedig ar y meini prawf cyfredol ar gyfer 
sefydlu Cyfyngiadau Cyflymder yn y Canllawiau a gyhoeddwyd yn Hydref 2009 
‘Setting Local Speed Limits in Wales’. 

2.3	 Mae cyfyngiad cyflymder o 40mya yn gywir ar y rhan honno o’r ffordd lle mae’r 
Awdurdod Priffyrdd o’r farn bod modd cyfiawnhau’r cyfyngiad ar sail geometreg y 
ffordd, lefel y datblygiad a’i defnydd gan ddefnyddwyr bregus oherwydd diffyg 
cyfleusterau i gerddwyr. 

2.4	 Y cyfraddau gwrthdrawiadau ar hyn o bryd yw 48.7 o wrthdrawiadau fesul miliwn 
o km cerbydau a chafodd y cyflymder ar gyfartaledd a’r cyflymder ar y 85ain 
ganradd eu cofnodi fel 33mya a 39mya yn y drefn honno. Argymhellir cyfyngiad 
cyflymder o 40mya oherwydd bod y rhan hon o’r lôn yn cwrdd â’r gofynion yn 
seiliedig ar lefel y datblygiad, nifer uchel y troadau neu’r cyffyrdd, lefel uchel o 
wrthdrawiadau a symudiadau gan ddefnyddwyr ffyrdd bregus. 

3.0	 CASGLIAD 

3.1	 Paratowyd y cyfyngiad arfaethedig mewn ymateb i lefel y pryder cyhoeddus – 
Cyngor Cymuned Llannerch-y-medd, yr Aelod Lleol a deiseb wedi’i llofnodi gan 
drigolion Carmel sydd wedi dwyn sylw at eu pryderon ac sy’n cynrychioli lefel y 
teimlad yn y gymuned leol. 

3.2	 Bydd y gostyngiad arfaethedig yn y cyfyngiad cyflymder yn gwneud y ffyrdd yn 
ddiogelach i drigolion lleol, cerddwyr a beicwyr. 

3.3	 Bydd y gostyngiad yn y cyfyngiad cyflymder yn gostwng y tebygolrwydd y bydd 
damwain yn digwydd a difrifoldeb damwain petai yn digwydd. 

3.4	 Cyflwynir y gofynion isaf o safbwynt arwyddion ar gyfer gorfodaeth gyfreithiol ac 
mae’r Gorchymyn wedi cael ei baratoi ar gyfer ymgynghori yn ei gylch a’i 
hysbysebu gyda’r cynnig ar gyfer y B5109 yn Nhrefor i ostwng costau. 

3.5	 Mater i’r Pwyllgor fydd penderfynu a ydynt yn teimlo bod modd cyfiawnhau’r 
gwrthwynebiad ai peidio. 



   
 

            
            

      
 
 
 

      
    

 
 

4.0	 ARGYMHELLIAD 

4.1	 Bod y Pwyllgor, os ydyw’n fodlon nad yw’r gwrthwynebiadau’n arwyddocaol ac 
nad ydynt yn adlewyrchiad o’r gefnogaeth gyffredinol, yn cefnogi’r cynnig yn unol 
â’r Gorchymyn a hysbysebwyd a’r cynlluniau. 

Adroddiad gan y Pennaeth Gwasanaeth 
(Priffyrdd a Rheoli Gwastraff) 
















